Inclusidn e
saude mental

da comunidade
educativa

A forza da educacién non estriba en recuperala
para un ideal estandar de normalidade, sendn
en potenciala, defendela, amala. Esa é unha boa
definicion da educacién: amar a torcedura da
vide. Hoxe o perigo reside en asimilar a educacion
a exaltacion do principio do rendemento que
transforma a vida nunha perpetua competicion.
Ao contrario, a torcedura da vide esixe a
excepcion, a desviacion, a diverxencia, a herexia.
Reinventar o que recibimos do Outro de maneira
singular, sintomatica, xerando un estilo propio,
realizar a vocacion do desexo, facer da nosa vida
unha vide torcida

(Recalcati, 2016:162-163).

/ Saide mental e educacién

CAMBIAR DE ViA: VIAXE
CARA A INCLUSION E AO
BENESTAR COMUN

Entramos na era das incertezas.
Estamos condenados a reflexio-
nar sobre as nosas vidas, sobre
a nosa relacién co mundo e so-
bre o mundo mesmo. Oxald se
traduza nunha rexeneracién da
politica, unha proteccion do
planeta e unha humanizacién
da sociedade, da sanidade e a
educacion: é hora de cambiar
de via (Morin, 2020).

A politica non pode crear a feli-
cidade individual, pero pode e
debe eliminar as causas publi-
cas da desdita (exclusién, gue-
rra, fame, persecuciéns), pode
favorecer a posibilidade de
que cada un viva poeticamen-
te, na autorrealizaciéon plena
e na comufodn. Vivir poetica-
mente & vivir para vivir. A po-
litica de civilizacion tende a
fomentar o auxe das relacions
de convivencia e de amor nun-
ha civilizacién propicia & poesia
da vida, onde o Eu se realiza
nun Nés (Morin, 2020). A refor-
ma da sociedade e do indivi-
duo son inseparables.

Unha escola do
benestar s6 pode ser
unha escola do comun,
onde se eduque

para desencadear

a conciencia critica,

a preocupacion

polo outro e a
responsabilidade
compartida.

Non abonda con concibir a edu-
caciéon como a exaltaciéon do
principio de rendemento, que
engorda o mercado e transfor-
ma a vida nunha competicién
perpetua. Que cada suxeito se
desenvolva dun xeito 6ptimo
faranos progresar a todos.

UNHA MIRADA SOCIO-
ECOLOXICA DO MALESTAR
E SUFRIMENTO NO AMBITO
EDUCATIVO

As escolas poden ser entor-
nos saudables e inclusivos nos
que a comunidade educativa
aprenda a reforzar o seu benes-
tar, pero tamén poden expofier
0s mozos e as mozas a deter-
minados riscos como o acoso e

a presion excesiva dos exames.
Tratase de minimizar os facto-
res de risco e maximizar os fac-
tores de proteccién da saude
mental (UNICEF, 2021).

As condutas de autolesidns
e de risco suicida no ambito
educativo, incrementadas de
forma exponencial despois da
pandemia do coronavirus, de-
ben abordarse dende un enfo-
que multicausal, cunha mirada
interdisciplinar, na que se im-
pliquen de forma coordinada
a rede de servizos de orienta-
cién educativa, saide mental,
servizos sociais e apoios ex-
ternos. As técnicas cualitativas
como as entrevistas e reunions
co profesorado e profesionais
sociosanitarios que atenden
ao alumnado, achegan unha
vision global complementa-
ria, mais eficaz e satisfactoria.
O trato tamén é o tratamento.

Identificar o malestar na escola
con probas psicométricas e cri-
bados é unha simplificacién e un
sen sentido, cando estamos in-
mersos nunha relacién humana,
no lazo lonxitudinal e transversal
que une o profesorado, o alum-
nado, a escola e a comunidade.
Incluir o alumnado con condu-
tas de risco suicida no programa
de «alerta escolar» semella fa-
vorecer a estigmatizacion e non
a inclusién. Seria mellor pofier a
escola en alerta diante do sufri-
mento psiquico do alumnado,
para dar respostas sistémicas
a toda a diversidade nun clima
de flexibilidade curricular e de
convivencia positiva. As orga-
nizaciéns que aprenden, evolu-
cionan a partir dos conflitos e a
diversidade. Asi diante de situa-
cions de acoso escolar, ensina-
ranse prioritariamente condutas
prosociais dende a intervencién
na aula por parte do profesora-
do, non dende a marxinalida-
de de programas especificos e
individuais, desconectados do
contexto escolar (Armas, M. e



Sénchez, L, 2015). E diante da
disrupcién teremos que elixir
entre «cambiar» o alumnado
(repetir curso, fichas especificas,
apoios especializados, tempo
féra, medicacion...) ou cam-
biar o sistema para dar respos-
ta & diversidade no contorno
ordinario. Cando o alumno po-
de estudar aquilo que ama e ac-
ceder a unha proposta curricular
mais proxima aos seus intereses
vocacionais, mellora a conduta,
o rendemento e o progndstico,
ao ver que pode ter un porvir
cun proxecto vital satisfactorio.

Hai que escoitar o alumnado:
a sUia subxectividade, o seu su-
frimento e a desesperanza é o
mais importante. Temos que
recuperar o vinculo e a pala-
bra. A palabra ten o poder de
quitar o medo, suprimir a tris-
teza, infundir alegria, pracer
ou temor (Menéndez, 2022).

A ESCOLA NON DEBE

SER UNHA CARREIRA

DE OBSTACULOS PARA
CORREDORES SOLITARIOS

Esta ainda demasiado presente
nas aulas o peso dunha peda-
goxia tradicional que entende
que a escola é neutra e que to-
dos os nenos e nenas tefien as
mesmas oportunidades nela,
Xa que o acceso € practica-
mente universal no noso con-
texto, e as esixencias escolares
semellan idénticas para todos.
Nesta perspectiva enténde-
se que o éxito e o fracaso vai
depender s6 dos méritos indi-
viduais, ben sexan debidos &s
capacidades ou ao esforzo per-
soal. Dun ou doutro xeito esta
atribucién individual conduce
a que 0s nenos e nenas sexan
xulgados implicita ou explicita-
mente como responsables do
seu éxito e culpables do seu
fracaso tanto pola familia como
polo profesorado e asi vai sen-
do asumido pouco a pouco po-
los propios nenos e nenas.

Mais nesta perspectiva esqué-
cese que a suposta igualdade
que ofrece a escola, non é tal
se non se tefien en conta todas
as condicionantes sociais, eco-
ndémicas, culturais, cognitivas,
afectivas, funcionais... coas que
os nenos chegan & escola (To-
rres, 2012). A socioloxia educa-
tiva ten probado desde as stas
orixes que pechar os ollos an-
te a diversidade de condiciéns
nas que se educan os nenos e
nenas sé serve para perpetuar
e reproducir a desigualdade.
Se a escola non dé unha res-
posta axeitada & diferenza de
intereses, de capacidades...
empezan a manifestarse os sin-
tomas do fracaso, ao pouco de
empezar, xa desde os primeiros
niveis educativos.

Os nenos e nenas que non son
quen de seguir o ritmo dos de-
mais, van asumindo pouco a
POUCO e curso a curso a sua in-
ferioridade, a sta culpa, e van
xerando un baixo concepto de
si mesmos que se vai reforzan-
do cada vez mais a medida que
convertemos as avaliaciéns en
procesos continuos de clasi-
ficacién e  «control»...Triste
palabra comin no dmbito edu-
cativo e no da salide mental.

Nese sistema tradicional o pro-
ceso de aprendizaxe é absolu-
tamente individual, cada neno
ou nena enfréntase sé as de-
mandas dirixidas polo profe-
sorado e, a mildo, mediadas
polo libro de texto. Apenas hai
lugar para o traballo colectivo,
para a axuda mutua, para o in-
tercambio e a interaccién, que
s estd permitida e aceptada
nos momentos de ocio. Esta
individualizacién contrible a
incrementar a sensacién de
que o éxito ou fracaso se debe
en exclusiva aos méritos pro-
pios. E a culpa cada vez vaise
afianzando mais.

Nesta escola hai pouco espa-
ZO para O que non sexa o Cu-

rriculum instrutivo, ese que non
cabe en ningunha das materias
que estan contempladas no
horario, e que polo tanto for-
ma parte dunha transversalida-
de que queda reducida «ao dia
de...», ese que fai referencia a
educacién en valores, & igual-
dade, ao pensamento critico e
a diversidade...

Deixar féra da escola os valores
de respecto &s diferenzas, de
modos de ser, de intereses, de
gustos, de capacidades, de in-
clinacién sexual... supén deixar
0s nenos e nenas abandona-
dos aos prexuizos sociais do-
minantes e permitir que as suas
conductas sexan moitas veces
reprodutoras destes prexuizos.

Neste contexto calquera ne-
no ou nena que se sinta distin-
to por calquera razén, porque
aprende menos, porque non
ten a imaxe que parece acep-
table no seu medio, que ten un
comportamento, uns gustos ou
intereses diferentes, séntese fo-
ra de lugar, e sobre todo cul-
pable da sta diferenza e a sta
soidade e non percibe a escola
como un lugar seguro.

A escola non pode ser
nunca unha carreira de
obstaculos individual
na que cada un

loita en solitario por
conseguir o éxito e se
non o consegue vai
quedando atras ata ser
expulsado do sistema.

Facer da escola un lugar segu-
ro pasa por entender que os
nenos e nenas chegan a ela
cunhas necesidades as que te-
mos que dar resposta desde
0s cursos iniciais. Supén darlle
ocasion de éxito e aprendizaxe
a todo o alumnado. Estar moi
atentos & xeraciéon de culpas e

enfrontar a indefension apren-
dida déandolle ao alumnado fe-
rramentas para non desistir.
Supodn, en definitiva, substituir
esa perspectiva individual por
un modelo inclusivo baseado
na cooperacion (Pujolés, 2017)
e na xeracién dun clima de aula
que permita a convivencia ba-
seada no respecto mutuo e na
aceptacion da diversidade.

MALESTARES E SAUDE
MENTAL DA COMUNIDADE
EDUCATIVA

Na conversa diaria das fami-
lias, mesmo dos medios de
comunicacion ou entre un-
ha parte importante do profe-
sorado, un tema recorrente é
a presiéon que estd transmitin-
do a escola a todos os axen-
tes que asistimos a ela dia a
dia, ben como estudantes, co-
mo familias, como profesorado
ou con varias destas combina-
ciéns. Emerxen moitas preocu-
paciéns que, en moitos casos,
derivan en problemas de sau-
de global e, especificamen-
te, da salide mental que afecta
ao alumnado, &s familias ou
ao mesmo profesorado como
queda plasmado nas longas
listas de agarda das consultas
na sanidade publica ou priva-
da, en pediatria, medicina fa-
miliar, psicoloxia ou psiquiatria:
Cantas dores de barriga?, can-
tas dores de cabeza?, cantas
tardes do curso realizando de-
beres e estudando para probas
memoristicas nas que se tra-
ballan contidos nada significa-
tivos para as crianzas?, cantas
tardes dedicadas ao traballo
sen opcién ao x0go e a socia-
lizacion cos pares?, cantas hu-
millaciéns sufridas por nenos e
nenas que, estudando moito,
en condiciéns nada respectuo-
sas coa sUa esencia de infancia,
non acadan esas «cualifica-
ciéns» que os organizan nun-
ha férrea xerarquia social, duns
saberes non sempre axeitados,

e que, en boa medida, condi-
cionara o seu futuro persoal e
mesmo nalglns casos profe-
sional?, cantos «non quero ir
ao cole»? ou que horror o de
enviar o meu fillo ou filla a un
espazo que potencia a adquisi-
cién de valores e actitudes que
non se corresponde co que co-
mo familia consideramos que é
mellor?... ou que frustracién ir
a un traballo no que non atopo
a satisfaccién que desexo?

A escola xa non é vista para
moito alumnado como un es-
pazo amigo que o axuda a cre-
cer, a acompafar, a aprender
a encontrar aquelas amizades
que no futuro lembraran ou
manteran con emocion e cari-
fio ao longo da sta vida. Pola
contra, moitos nenos e nenas
saben que a escola é un es-
pazo onde é «castigado» con
esixirlle unha serie de compor-
tamentos ou formas de actuar,
de aprender que non se co-
rresponden coas slUas necesi-
dades e condiciéns persoais.
Como se senten aqueles ne-
nos e nenas que dende a mais
tenra infancia aprenden que, tal
COMO SON Ou queren ser, non
son considerados «validosy,
porque non se corresponde
cos pardmetros homoxeneiza-
dores («deber ser») que estan
imperando no sistema educa-
tivo e en boa parte da socie-
dade?. Como se senten estas
persoas as que non se lles faci-
lita vivir a sta infancia de acor-
do coas necesidades concretas
desta etapa vital e, pola contra,
se lles impofien uns intereses
adultos que ignoran ou me-
nosprezan caracteristicas, valo-
res, intereses, formas de ver o
mundo dende a infancia, di-
cindolle que todo é polo «seu
ben»? Neste contexto, é posi-
ble crecer san para unha parte
considerable da infancia?...

A salde mental tamén afecta
ao resto da familia... Os nosos
fillos e fillas pequenas, nunha al-

ta porcentaxe, non tefien tem-
po a xogar e, por tanto, non
tefien tempo a crear, a sofar, a
aprender a superar os seus me-
dos ou a inventar distintas res-
postas a unha mesma situacion
que nos esixe x0gos; non tefien
tempo a xogar libremente cos
seus iguais... Moitas familias
invisten tempos e difieiro (se o
tefien) en apoiar a crianza: tem-
pos dalgin membro da familia
en «apoiam no estudo pola falta
de autonomia do alumnado pa-
ra resolver as tarefas diarias que
pouco achegan ao desenvolve-
mento como persoas mais alé
de aprender a reproducir conti-
dos repetitivos e inconexos coa
realidade psicoevolutiva de ca-
da neno ou nena. Outras veces,
as familias, en funcién do po-
der adquisitivo, acoden a pa-
gar servizos privados de apoio
ao estudo ou de consultas (es-
pecialmente psicoldxicas) para
afrontar un proceso educativo
duro, répido e que considera
que hai unhas formas moi limi-
tadas e especificas de apren-
der... E que pasa con aquelas
familias que non tefien nin re-
cursos persoais nin econémicos
para ese apoio? Quizais nestas
familias, o sentimento de deses-
peracién, de falta de expectati-
vas, de frustracidn, entre outros,
pode ser unha lousa ben pesa-
da e dificil de aturar.

A avaliaciéon do progreso aca-
démico dos nosos fillos e fillas
leva consigo implicitamente a
avaliacién da «validez social»
do noso modelo educativo de
familia. En moitas ocasions, sen
cofiecemento e con razoamen-
tos baseados en estereotipos
ou prexuizos sobre as familias,
a escola etiquétaas, atribuindo-
lles disfuncionalidades ou desi-
dia nas responsabilidades: a
cantas familias se lles di que as
sGa crianzas non progresan na
escola porque son permisivas,
porque «non saben educar»,
porque non tefien regras orien-



tadas aos habitos de traballo
ou non lle ensinan a eses nenos
e nenas a aprender a asumir o
sufrimento da desacreditacion?
E podemos aceptar que nal-
guns casos poida ser verdade,
pero sabemos as razéns destas
situacidns? ou cales son os cri-
terios da boa educacién fami-
liar? Como impacta ver que o
teu fillo ou filla, xa dende pe-
quena, esta vivindo situacions
de humillacién, de prexuizos,
de falta de futuro?...

A salde mental do profesora-
do aparece como unha preocu-
pacién relevante en diferentes
estudos e investigacions como
o realizado polo Barémetro In-
ternacional sobre a Satde e o
Benestar do Persoal de Educa-
cién da Education and Solidarity
Network e a MGEN Foundation
for Public Health ou as deman-
das sindicais alertando sobre a
alta porcentaxe de profesora-
do que colle baixas por cues-
tiéns de salde mental. E vox
populi que unha parte impor-
tante do colectivo docente se
sente oprimido polas deman-
das sociais, polo incremento
continuo de responsabilidades
ou o sentimento de sentirse xul-
gado polo seu quefacer, pero
quen non cofiece profesionais
gue manifestan a sta descon-
formidade co modelo de escola
que temos?... Unha desconfor-
midade que pode partir mes-
mo de posiciéns paradoxais
entre si: profesorado que se en-
marca nun paradigma tradicio-
nal de educacién, que entende
que na escola actual perde o
control sobre o seu traballo e o
do alumnado, porque unha par-
te relevante de estudantes non
responde a conceptualizacions
tradicionais de «obediencia»,
de «respecto», o que enten-
de que a dedicacién ao traba-
llo por parte do alumnado non
lle parece adecuado ou porque
visualiza unha falta de respon-
sabilidade das familias. Por ou-

tra parte, hai profesorado que
entende que o actual funciona-
mento do sistema educativo ou
de moitas escolas nas que tra-
balla, non lle facilitan e, mesmo
as veces, impiden un traballo
que pon no centro do foco do
ensino unha infancia que debe
ter uns dereitos que garantan
a igualdade de oportunidades,
que na escola aprendan a par-
ticipar activamente, de forma
critica fundamentada e cons-
trutiva, onde se formar para a
transformacién social que pro-
cura novas formas de vivir e
convivir respectuosamente e
en equilibralo no ecosistema
social e natural, o que esixe
unha reformulacién ou mellor
adaptacion aos obxectivos esta-
blecidos na lei, asi como a im-
plementacion de metodoloxias
activas e a execucion de poli-
ticas educativas comprometi-
das co ser humano. Como se
lle dificulta ou impide? A pre-
dominancia dun modelo de es-
cola cuxas funciéns se basean
na reproducion da estrutura so-
cial, valores e practicas sociais
dos poderes dominantes, que
nestes momentos parece que
estan orientados a formar «per-
soas obedientes», conformistas,
pasivas, acadando un forte valor
os logros materialistas (producir,
saber producir, consumir, etc.)

Neste contexto, é posible que
unha parte relevante da comu-
nidade educativa tefia unha
boa saide mental?

LIBERAR O BENESTAR
COMUN

Necesitamos que o novo pa-
radigma socio-ecoléxico para
analizar o sufrimento psiquico
do alumnado e o malestar da
comunidade educativa cristalice
nun Pacto Social pola Inclusién
e o Benestar Comun, que clari-
fique que tipo de persoa critica
e creativa necesita unha socie-
dade solidaria e sostible, para
navegar neste mundo comple-
xo, incerto e interdependente.
Que valores prioritarios debe-
mos cultivar: xustiza, equida-
de, responsabilidade colectiva,
convivencia positiva de toda a
diversidade e reforma perma-
nente. Entén poderemos falar
das competencias curriculares
e emocionais para desenvolver
as nosas capacidades e diver-
sidade con proxectos interdis-
ciplinares  cooperativos  que
transformen os conflitos en fon-
te de aprendizaxe complexa e
contextualizada ao servizo do
ben comun local e universal.

Seria mellor integrar os multi-
ples Protocolos educativos so-

bre cada condicién (TDAH,
TEA, TEL, acoso escolar...), que
estdn saturando a comunida-
de educativa con normativa de
dubidosa aplicacion, neste Pac-
to polo Benestar, onde xa non
habera que falar de «incluir» a
ninguén mais porque toda a di-
versidade podera convivir posi-
tiva e creativamente.

A escola do benestar debe
preparar para pensar de for-
ma complexa e «vivir segundo
a necesidade poética do amor,
da comufién e do encantamen-
to estético» (Morin, 2020). Non
podemos controlar a incerteza,
pero si crear fogares e escolas
seguras, cunha mirada & diver-
sidade dende a sabedoria.

O que déa sentido a vida e a
educacién é amar. O amor sufi-
cientemente incondicional dos
pais aos fillos e o amor dos

mestres ao alumnado, enten-
dido como transmision do
saber, como acompafiamen-
to na diversidade cara & au-
torrealizacién. Cando a unha
alumna con problematica so-
ciofamiliar e fracaso escolar
lle preguntamos por que cun-
ha profesora saca boas notas e
con outros non, acaba contes-
tando: «porque esta profeso-
ra quéreme e os outros nony.

Toda ensinanza que sexa de
verdade, impulsa o amor cara &
«transferencia». O obxectivo da
educacioén é intentar ser mellor
persoa, mellor cidadan e apren-
der a vivir con amor, mellorando
o mundo. A inclusién mellora o
benestar da comunidade edu-
cativa, que aprende a: amar a
torcedura da vide e facer das
nosas vidas unha vide torcida. m

